
ᑐᓴᒐᒃᓴᓕᕆᔨᒃᑯᑦ  

 

2018-ᒥ ᐊᑕᐅᓯᐅᖃᑎᒌᖕᓂᖅ ᐃᓅᓯᕐᒥ ᑲᑎᙵᓚᐅᖅᐳᑦ ᐃᓅᓯᕐᒥ 

ᑭᐱᓯᑦᑕᐃᓕᒪᑎᑦᑎᓂᕐᒧᑦ ᓄᓇᓕᖕᓂ ᓴᙱᓂᖃᓕᕈᑕᐅᒃᑲᓐᓂᖅᐳᖅ 

ᖃᓄᖅᑑᕈᑕᐅᓪᓗᓂᓗ  
 

ᖃᒪᓂ’ᑐᐊᖅ, ᓄᓇᕗᒻᒥ (ᓯᑎᐱᕆ 13, 2018) - ᐅᓪᓗᓄᑦ ᐱᖓᓱᓄᑦ ᐊᑕᐅᓯᐅᖃᑎᒌᖕᓂᖅ ᐃᓅᓯᕐᒥ 

ᑲᑎᙵᓚᐅᖅᐳᑦ ᐃᓅᓯᕐᒥᓂ ᑭᐱᓯᑎᑦᑎᑦᑕᐃᓕᒪᓂᕐᒧᑦ, ᐊᐅᓚᑕᐅᓪᓗᓂ ᓄᓇᕗᒻᒥ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᓕᐊᒥᑦ ᐱᓕᕆᖃᑎᒌᓂᑦ, ᑲᑎᑎᑦᑎᓚᐅᖅᐳᑦ 100 ᐅᖓᑖᓂ 

ᓇᖕᒥᓂᖃᖃᑕᐅᔪᓂᑦ ᐅᑯᓂᖓᓗ ᐃᓐᓇᕐᓂᑦ, ᓄᓇᓕᖕᓂ ᐃᓅᓯᖃᑦᑎᐊᖅᑐᓕᕆᔨᑦ 

ᓯᕗᓕᖅᑎᖏᓐᓂᑦ, ᐃᓄᐃᑦ ᑲᑐᔾᔨᖃᑎᒌᓂᑦ, ᓇᖕᒥᓂᓕᖕᓂᑦ, ᐃᓅᓕᓴᕐᓂᕐᒧᑦ ᑲᑐᔾᔨᖃᑎᒌᓂᑦ ᐊᒻᒪ 

ᐊᓂᒍᐃᓯᒪᔪᓂᑦ. ᐃᓚᐅᔪᑦ ᐱᓕᕆᓚᐅᖅᐳᑦ ᑐᓴᐅᒪᖃᑎᒌᓕᒃᑲᓐᓂᕈᒪᓪᓗᑎᒃ, ᒪᒥᓴᕐᓗᑎᒃ ᐊᒻᒪ 

ᐃᓕᓐᓂᐊᖃᑎᒌᒡᓗᑎᒃ, ᐊᒻᒪᓗ ᐱᔪᓐᓇᕐᓂᖃᓕᖅᑎᒃᑲᓐᓂᕐᓗᒋᑦ ᓄᓇᓕᖕᓂ−ᐊᐅᓚᑕᐅᓪᓗᑎᒃ 

ᖃᓄᖅᑑᖃᑦᑕᖅᑐᑦ. 

 

ᑲᑎᙵᓚᐅᙱᑎᓪᓗᒋᑦ, ᐊᒻᒪ ᐃᑲᔪᖅᑐᐃᓪᓗᑎᒃ ᐃᓅᓯᕗᑦ ᐊᓐᓂᕐᓇᖅᑐᒥᑦ ᐊᖏᕈᑕᐅᓯᒪᔪᖅ 

ᓈᓴᐅᑎᓕᒃ 3−ᒥᑦ “ᒪᒃᑯᒃᑐᑦ ᐃᑲᔪᖅᑐᕐᓂᐊᖅᐸᕗᑦ ᓴᐱᓕᖅᓴᕋᐃᖁᙱᓪᓗᒋᑦ”, 30 ᐅᖓᑖᓂ 

ᒪᒃᑯᒃᑐᑦ, ᐅᑭᐅᓖᑦ 17-ᒥᑦ 25-ᒧᑦ, ᐱᓕᕆᖃᑕᐅᓚᐅᖅᐳᑦ ᐊᒻᒪ ᐃᓕᓐᓂᐊᖅᓯᓐᓈ ᑲᑎᒪᖃᑕᐅᓪᓗᑎᒃ 

ᐱᓇᓱᐊᕈᓯᐅᑉ ᓄᙳᐊᓂ ᐃᓚᐅᓚᐅᙱᑎᓪᓗᒋᑦ ᐱᓕᕆᐊᖑᓪᓗᐊᑕᖅᑐᒥᑦ. 

 

ᑭᖑᓪᓕᖅᐹᖅᓱᓕᖅᑎᓪᓗᒋᑦ, ᐊᑎᓕᐅᖅᑎᑦᑎᓚᐅᖅᐳᑦ ᑕᒪᐃᓐᓂᒃ ᓄᓇᕗᒻᒥ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᓕᐊᒥᑦ ᐱᓕᕆᖃᑎᒌᓂᑦ ᐃᑲᔪᖅᑐᐃᓪᓗᑎᒃ ᐅᒥᖕᒪᒃ 

ᓄᑕᖅᑲᓂᑦ ᒪᒃᑯᒃᑐᓂᓪᓗ ᐃᑲᔪᖅᑐᐃᕕᒃ ᐅᒃᑯᐃᖅᑕᐅᓂᖓᓂᒃ, ᓄᑕᖅᑲᓂᒃ ᑭᒡᒐᖅᑐᐃᕝᕕᒃ 

ᐅᒃᑯᐃᖅᑕᐅᖁᔭᐅᓪᓚᕆᓚᐅᖅᑐᖅ ᐃᖃᓗᖕᓂ, ᓄᓇᕗᑦ. 

 

“ᓄᓇᓕᖕᓂ−ᐊᐅᓚᑕᐅᓪᓗᓂ ᖃᓄᖅᑑᕈᑎᒃᓴᖅ ᑐᙵᕕᒋᔭᐅᕗᖅ ᐱᐅᔪᒥᑦ ᐊᓯᔾᔩᖁᓪᓗᒋᑦ ᐊᒻᒪ 

ᑭᒃᑯᓕᒫᑦ ᓴᐱᓕᖅᓴᕋᐃᖁᙱᖦᖢᒋᑦ,” ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔪᐊᔾᔨ ᕼᐃᒃᔅ 

ᐅᖃᖅᐳᖅ. “ᐊᓕᐊᓇᐃᒍᓱᓚᐅᖅᐳᖓ ᐅᓪᓗᓄᑦ ᐱᖓᓱᓄᑦ ᐃᓚᐅᔪᓐᓇᓚᐅᕋᒪ ᓄᓇᓕᖕᓂ 

ᐱᓕᕆᓪᓚᕆᒍᒪᔪᓂᑦ ᓯᕗᓕᖅᑎᓂᒃ ᐊᒻᒪ ᓇᖕᒥᓂᖃᖃᑕᐅᔪᓂᑦ ᓇᑭᑐᐃᓐᓇᖅ ᓄᓇᕘᒥᙶᖅᑐᓂᑦ 

ᖃᐅᔨᒪᔪᖓ ᐊᓯᔾᔩᖃᑕᐅᓂᐊᖅᑐᓂᑦ ᒪᒃᑯᒃᑐᑦ ᐃᓅᓯᖏᓐᓂᒃ ᓄᓇᕗᒻᒥᐅᓂᒃ. ᓇᓗᓇᐃᒃᑯᑕᐅᓪᓗᓂ 

ᐊᑎᓕᐅᖅᑕᐅᓚᐅᖅᑐᖅ ᐃᑲᔪᖅᑐᐃᓪᓗᑎᒃ ᐅᒥᖕᒪᒃ ᓄᑕᖅᑲᑦ ᒪᒃᑯᒃᑐᓪᓗ ᐃᑲᔪᖅᑐᐃᕕᖓᓂᑦ 

ᑐᓴᒐᒃᓴᓕᕆᔨᒃᑯᑦ  

ᐱᒋᐊᕈᑎᑦᑎᐊᕙᐅᕗᖅ ᐊᖏᕈᑎᒋᓯᒪᔭᑦᑎᓐᓂᒃ ᓄᑕᖅᑲᑦ ᒪᒃᑯᒃᑐᓪᓗ 

ᖃᓄᐃᙱᑦᑎᐊᓕᒃᑲᓐᓂᖁᓪᓗᒋᑦ ᐃᓅᓯᖃᑦᑎᐊᓕᒃᑲᓐᓂᖁᓪᓗᒋᓪᓗ ᓄᓇᕗᒻᒥ. 

 

"ᐃᓄᐃᑦ ᓱᖏᐅᑎᔭᖅᑑᕗᑦ. ᖃᐅᔨᒪᔪᖓ ᓄᓇᕗᑦ ᒪᒃᑯᑦᑐᖏᑦ ᒫᒃᑐᓂᕐᒥᒍᑦ ᓂᐱᖃᕐᓂᐊᖅᑐᑦ 

ᐃᓅᓯᖃᖁᓪᓗᒋᑦ ᐱᐅᓂᕐᓴᒥᒃ ᓄᓇᕗᒻᒥ. ᑲᑎᒪᓂᕆᔭᐅᓚᐅᖅᑐᖅ ᑕᐃᔭᐅᔪᖅ ᐊᓐᓂᓇᖅᑐᖅ 

ᐃᓅᓯᕗᑦ ᐃᓂᒃᓴᖃᖅᑎᑦᓯᔪᖅ ᒪᒃᑯᑦᑐᒥᒃ ᐅᖃᐅᓯᖃᕈᑎᒃᓴᒥᒃ ᐱᕙᓪᓕᐊᑎᑦᓯᓂᕐᒥᒃ ᓄᓇᓖᑦ 

ᒪᒥᑉᐸᓪᓕᐊᒍᑎᒃᓴᖓᓄᑦ, ᐃᖕᒥᓄᑐᐃᓐᓇᐅᖏᑦᑐᖅ ᑭᓯᐊᓂᓕᑦᑕᐅᖅ ᐅᖃᐅᓯᑦᑎᒍᑦ. 

ᐱᕈᕐᓴᐅᑎᒋᓯᒪᔭᑐᐃᓐᓇᑦᑎᒎᓐᖏᑦᑐᖅ ᓴᓐᖏᓂᖃᕐᓂᕗᑦ ᓇᓗᓇᐃᖅᑕᑑᓚᐅᓐᖏᓚᖅ 

ᑭᓯᐊᓂᓕᑦᑕᐅᖅ ᐅᔾᔨᕈᓱᓕᓚᐅᖅᑐᑦ ᐊᓯᖏᓐᓂᒃ ᐃᑲᔫᑎᒃᓴᓂᒃ ᐊᒻᒪᓗ ᐊᖅᑯᑎᒃᓴᓂᒃ 

ᐊᑐᐃᓐᓇᐅᑎᑕᐅᔪᓂᒃ ᐃᖕᒥᓐᓄᑦ. ᐱᖕᒪᕆᐅᕗᖅ ᐋᖅᑭᑦᓱᐃᖃᑦᑕᕆᐊᖃᕐᓂᕗᑦ ᐊᑦᑕᓇᓐᖏᑦᑐᒥᒃ 

ᐃᓂᒃᓴᖃᖅᑎᑦᓯᓂᕐᒥᒃ ᐊᓂᐊᑦᓯᕕᑦᓴᒥᒃ ᐅᖁᒪᐃᒋᔭᑦᑎᓐᓂᒃ,” ᐅᖃᓚᐅᖅᑐᖅ ᑐᓐᖓᕕᒃᑯᑦ 

ᐊᖓᔪᖅᑳᖓ ᐊᓗᑭ ᑰᑦᑎᖅ 

 

“ᐸᓖᓯᒃᑯᑦ ᐃᓚᐅᖃᑦᑕᖅᐳᑦ ᐊᖏᖅᓯᒪᓪᓚᕆᒃᖢᑎᒡᓗ ᓄᓇᓕᖕᓂ ᐱᓕᕆᖃᑎᖃᖃᑦᑕᕈᒪᓪᓗᑎᒃ 

ᐱᔨᑦᑎᕋᖅᑕᒥᓂᒃ, ᐱᓕᕆᖃᑎᒋᔭᕗᑦ ᓇᖕᒥᓂᖃᖃᑕᐅᔪᓪᓗ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, 

ᑐᕌᒐᖃᖅᖢᑎᒃ ᓄᓇᕗᒻᒥᐅᑦ ᐃᓅᓯᖃᑦᑎᐊᓕᒃᑲᓐᓂᖁᓪᓗᒋᑦ.” ᐸᓖᓯᒃᑯᑦ ᐊᖓᔪᖅᑳᖓ ᐅᖃᖅᑐᖅ 

ᒪᐃ ᔭᕗᕆ. “ᐃᒻᒥᓃᖅᑐᖃᕌᖓᑦ ᐊᒃᑐᖅᑕᐅᔪᐃᓐᓇᐅᖃᑦᑕᖅᐳᒍᑦ, ᖃᐅᔨᒪᔪᐃᓐᓇᑦᑎᐊᑲᓴᐅᔪᒍᑦ 

ᑭᓇᑐᐃᓐᓇᕐᒥᒃ ᐊᒃᑐᖅᑕᐅᓯᒪᔪᒥᑦ ᑕᒪᑐᒧᖓ ᖁᕕᐊᓇᙱᑦᑐᒧᑦ. ᑕᒪᑦᑕ ᐱᓕᕆᖃᑎᒌᒃᑯᑦᑕ ᑭᓯᐊᓂ 

ᐊᑑᑎᖃᑦᑎᐊᕐᓂᐊᖅᐳᒍᑦ ᓇᓗᓇᐃᖅᓯᓇᓱᒡᓗᑕ ᐊᒻᒪ ᐃᑲᔪᕋᓱᒡᓗᑕ ᐃᑲᔪᖅᑕᐅᔭᕆᐊᓕᖕᓂᑦ.”   

 

“ᖁᕕᐊᓱᑦᑎᐊᖅᐳᖓ ᒪᒃᑯᒃᑐᖁᑎᕗᑦ ᐃᓚᐅᔪᓐᓇᕐᒪᑕ ᐊᒻᒪ ᐱᓕᕆᖃᑕᐅᓪᓗᑎᒃ ᑲᑎᒪᓂᓕᒫᖏᓐᓂ. 

ᐃᓕᓴᕆᓗᒋᑦ ᐊᒻᒪ ᐃᓚᐅᑎᑉᐸᒡᓗᒋᑦ ᒪᒃᑯᒃᑐᑦ ᐃᓱᒪᓕᐅᖃᑎᒌᒃᐸᓪᓕᐊᔪᓂᑦ 

ᐃᓚᐅᑎᑦᑎᑐᐃᓐᓇᔾᔮᙱᓚᑦ ᒪᒃᑯᒃᑐᓂᑦ ᐃᓚᐃᓐᓇᖅᓯᐅᙱᓐᓂᖅ ᐱᔾᔪᑎᒋᓪᓗᒍ.   

ᑐᑭᖃᑦᑎᐊᖅᑐᒃᑯᓪᓗ ᐃᓚᐅᖃᑕᐅᓂᐊᖅᐳᑦ, ᐊᐅᓚᑦᑎᓗᑎᒃ ᐊᒻᒪ ᖃᐅᔨᑎᑕᐅᓗᑎᒃ 

ᑲᑎᙵᖃᑕᐅᓂᖏᓐᓂᒃ ᐱᓕᕆᐊᕆᔭᓕᒫᑦᑎᐊᑦᑎᓐᓄᑦ ᐃᓴᒃᓯᒪᒋᑦ ᐃᓅᓯᕐᒥ. ᒪᒃᑯᒃᑐᑦ ᑎᓕᐅᖅᐸᒃᑲ 

ᐃᓚᒋᔭᐅᖏᓐᓇᖃᑦᑕᖁᓪᓗᒋᑦ ᐱᓇᔪᒍᑎᒋᔭᑦᑎᓐᓂ ᐱᐅᔪᒥᑦ ᐊᓯᔾᔩᔪᓐᓇᕐᒪᑕ” ᑕᐃᕕᑦ ᓛᓴᓐ, 

ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᓐᓄᑦ ᐊᖓᔪᖅᑳᖅ ᐅᖃᖅᑐᖅ. 

 

ᐊᑕᐅᓯᐅᖃᑎᒌᖕᓂᖅ ᐃᓅᓯᕐᒥ ᑲᑎᙵᑎᑕᐅᓕᓚᐅᖅᐳᑦ ᓈᓚᒃᑎᑦ ᐊᑐᓕᖁᔨᔾᔪᑎᖓᓄᑦ 

ᑎᓕᔭᐅᓪᓗᑎᒃ ᑐᖁᖓᔪᓕᕆᔨᒃᑯᑦ ᖃᐅᔨᓴᕈᑎᖓᓄᑦ ᐃᒻᒥᓃᕐᓂᕐᒥᑦ ᓯᑎᐱᕆ 2015-ᒥ 

ᐅᓄᖅᓯᒋᐊᖁᔨᓕᖅᖢᑎᒃ ᐃᓚᐅᖃᑦᑕᖅᑐᓂᑦ ᓇᖕᒥᓂᖃᖃᑕᐅᔪᓂᑦ. ᑖᒃᑯᐊ ᑲᑎᙵᑎᑕᐅᔪᑦ 

ᐱᓕᕆᖃᑎᒌᓂᑦ ᓇᖕᒥᓂᖃᖃᑕᐅᔪᓂᓪᓗ ᐱᕕᒃᓴᖃᖅᑎᑦᑎᕗᑦ ᐃᓚᐅᑎᑕᐅᒃᑲᓐᓂᖃᑦᑕᖁᓪᓗᒋᑦ 

ᐊᒻᒪ ᑐᑭᓯᒃᑲᓐᓂᕐᓗᑎᒃ ᑭᖑᕚᖑᖃᑎᒌᑦ ᐊᑐᖅᓯᒪᔭᖏᓐᓂᒃ ᐃᑲᔪᖅᑐᐃᔪᓂᒃ ᐊᒻᒪ 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ  

ᓴᙱᓂᖃᓕᖅᑎᑦᑎᒃᑲᓐᓂᕐᓗᑎᒃ ᓄᓇᓕᖕᓅᖓᔪᓂᑦ ᐃᓅᓯᕐᒥᓂ ᑭᐱᓯᑎᑦᑎᑦᑕᐃᓕᒪᓂᕐᒧᑦ 

ᐱᓕᕆᐊᒃᓴᓂᒃ. 

 

### 
 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓇᐃᑏᓐ ᐴᕐᑎ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  

867-975-5712 

npurdy@gov.nu.ca 

 

ᑭᐅᕋᓐ ᕝᓚᐅᕋᑎ  

ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ, ᑐᓴᐅᒪᖃᑦᑕᐅᑎᓕᕆᓂᕐᒧᑦ 

ᓄᓇᕗᑦ ᑐᙵᕕᒃᑯᑦ  

867-975-4900 ᐊᑭᖃᙱᑦᑐᒃᑯᑦ: 1-888-646-0006  

KFlaherty@tunngavik.com  

www.tunngavik.com  

 

Cst. ᑕᐃᕕᑦ ᐊᒡᓘᒃᑲᖅ  

ᓄᓇᕗᒻᒥ ᐸᓖᓯᒃᑯᑦ ᑐᓴᐅᒪᔪᓕᕆᔨᒃᑯᑦ  

ᐃᖃᓗᐃᑦ, ᓄᓇᕗᑦ  

867-222-3977 

david.aglukark@rcmp-grc.gc.ca 

 

ᑭᒻᐳᓕ ᒪᐃᓴᓐ  

ᑐᑭᒧᐊᖅᑎᑦᑎᔨᒻᒪᕆᒃ  

Isaksimagit Inuusirmi Katujjiqatigiit ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ  

867-975-3233  

embracelife@inuusiq.com   

www.inuusiq.com  

mailto:npurdy@gov.nu.ca

